
 

Adroddiad i’r Cabinet  

Dyddiad y cyfarfod  Dydd Mawrth 25 Ebrill 2023 

Aelod / Swyddog Arweiniol Y Cynghorydd Jason McLellan, Arweinydd 

Pennaeth Gwasanaeth  Liz Grieve, Pennaeth Tai a Chymunedau 

Awdur yr Adroddiad  Nicola Kneale, Cyd-Bennaeth Dros Dro y Gwasanaeth 

Cefnogi:  Perfformiad, Digidol ac Asedau 

Teitl   Ceisiadau ar y rhestr fer ar gyfer y Gronfa Ffyniant Gyffredin  

1. Am beth mae’r adroddiad yn sôn? 

1.1. Argymhellion gan y Grŵp Partneriaeth Craidd o ran pa geisiadau ar gyfer y 

Gronfa Ffyniant Gyffredin y dylid eu cymeradwyo gan y Cabinet.  

2. Beth yw'r rheswm dros lunio’r adroddiad hwn? 

2.1. Hysbysu’r Cabinet ynglŷn â’r broses sydd wedi’i dilyn i gefnogi’r broses 

ymgeisio a llunio rhestr fer sy’n gysylltiedig â’r Gronfa Ffyniant Gyffredin, a 

chadarnhau eu boddhad â’r broses.  

2.2. Mae angen penderfyniad o ran a ddylid cymeradwyo’r ceisiadau sydd ar y 

rhestr fer sydd wedi’u hargymell gan y Grŵp Partneriaeth Craidd.   

2.3. Dylid nodi bod Atodiadau’r adroddiad hwn yn cynnwys manylion yr holl 

geisiadau a’u canlyniadau a argymhellir.  Oherwydd bod y wybodaeth yn 

ymwneud â materion ariannol a busnes y sefydliadau sy’n ymgeisio, bydd yr 

atodiadau’n cael eu cyhoeddi o dan Ran 2.  Pan fydd y Cabinet wedi cytuno ar 

y prosiectau i’w rhoi ar y rhestr fer a bod yr ymgeiswyr wedi derbyn hysbysiad 

o’u llwyddiant neu fel arall, bydd canlyniad y penderfyniad yn cael ei gyhoeddi.  

2.4. Ar ôl llunio rhestr fer, bydd yr ymgeiswyr llwyddiannus yn derbyn gwahoddiad i 

gyflwyno gwybodaeth ategol (‘Cam 2’) a fydd yn galluogi cyflawni gwiriadau 



 
 

diwydrwydd dyladwy ac ati.  Nid proses gystadleuol yw hon, ond mae siawns na 

fydd y prosiectau ar y rhestr fer yn parhau os yw’r gwiriadau’n aflwyddiannus.  

Pe bai hyn yn digwydd, mae’r adroddiad yn gofyn am ganiatâd y Cabinet i 

ddirprwyo’r gallu i wneud penderfyniad i’r Arweinydd mewn ymgynghoriad ag 

Aelod Arweiniol Polisi, Cydraddoldeb a Strategaeth Gorfforaethol, a 

Chyfarwyddwr Corfforaethol:   Yr Amgylchedd a’r Economi. 

3. Beth yw’r Argymhellion? 

3.1. Bod y Cabinet yn cadarnhau eu bod wedi deall y broses ymgeisio a llunio rhestr fer 

ac yn cymeradwyo bod y gweithdrefnau hynny’n deg ac agored.  

 

3.2. Bod y Cabinet yn cytuno i ariannu’r prosiectau a roddwyd ar y rhestr fer gan y 

Grŵp Partneriaeth Craidd yn Atodiad C.  

 

3.3. Bod y Cabinet yn rhoi pwerau dirprwyol i’r Arweinydd i wneud penderfyniadau 

dilynol, mewn ymgynghoriad ag Aelod Arweiniol Polisi, Cydraddoldeb a 

Strategaeth Gorfforaethol, a Chyfarwyddwr Corfforaethol: Yr Amgylchedd a’r 

Economi. Efallai y bydd angen y penderfyniadau hynny pe bai’r amgylchiadau a 

nodwyd ym mharagraffau 4.9 a 4.11 yn digwydd.  

4. Manylion yr adroddiad 

4.1. Agorodd y rownd ymgeisio ar gyfer cyllid blwyddyn 2 a 3 ar 31 Ionawr 2023, ac 

roedd ar agor tan 24 Chwefror 2023.  Fe’i hyrwyddwyd ar gyfryngau 

cymdeithasol a thrwy rwydweithiau penodol fel Cynghorau Dinas, Tref a 

Chymuned; Cynghorwyr Sir; ymgeiswyr ar gyfer y Gronfa Adfywio Cymunedol, 

partneriaid ac ati.  Roedd gwybodaeth ar wefan CSDd hefyd yn nodi lefelau 

cyllid yn ôl themâu, a lefel cyfalaf a refeniw ar gyfer blwyddyn 2 a 3 ar gyfer pob 

thema.  Roedd hyn yn galluogi ymgeiswyr i ddatblygu cynigion ar sail 

gwybodaeth, yn seiliedig ar y lefelau cyllid sydd ar gael.  

4.2. Derbyniodd Sir Ddinbych 110 o geisiadau. Roedd 70 o’r ceisiadau yn geisiadau 

rhanbarthol (ar gyfer Sir Ddinbych ac o leiaf un sir arall) gyda’r 40 arall yn 

ddarpariaeth uniongyrchol yn Sir Ddinbych yn unig.  Cyfanswm gwerth y 

ceisiadau a dderbyniwyd yn Sir Ddinbych oedd £88.7m, o gymharu â dyraniad 

o £25.6m.  Felly mae mwy o geisiadau ar gyfer y gronfa na’r adnoddau sydd ar 



 
 

gael.  Dylid nodi hefyd roedd rhai paramedrau manwl a nodwyd gan 

Lywodraeth y DU ar lefelau’r cyllid sydd ar gael ar gyfer blynyddoedd 2 a 3, a’r 

gyfran o gyllid cyfalaf a refeniw sydd ar gael ar gyfer pob blwyddyn, fel a ganlyn:   

Blwyddyn 2: £5,150m (gros) - isafswm o 12.5% cyfalaf - a £1,545m ar gyfer 

Multiply  

 Blwyddyn 3: £13,493m (gros) - isafswm o 17.9% cyfalaf - a £1,545m ar gyfer 

Multiply  

Mae Sleid 1 Atodiad C yn darparu trosolwg llawn o’r arian a dderbyniwyd, gan 

gynnwys y lefel a gadwyd ar gyfer gwaith gweinyddol yn Sir Ddinbych a’r tîm 

rhanbarthol, ynghyd â’r arian a ddyrannwyd yn flaenorol i Gyngor 

Gwasanaethau Gwirfoddol Sir Ddinbych a Chadwyn Clwyd (gweler paragraff 

4.4.).   

4.3. Mae tîm CSDd sydd wedi arwain ar ddatblygiad Cynllun Buddsoddi y Gronfa 

Ffyniant Gyffredin a threfniadau eraill wedi cynnal sgriniad cychwynnol o’r 

ceisiadau i wirio eu bod yn pasio 3 gwiriad sylfaenol.  Roedd y gofynion hyn 

wedi’u nodi ar ein gwefan wrth i bobl gael mynediad at y ffurflen gais, a’r 

gofynion oedd:  

i. Darparu’r prosiectau o fewn ôl-troed y sir;  

ii. Bod gwerth y prosiect yn isafswm o £250mil; 

iii. Roedd yn rhaid i’r cynnig gydweddu’n strategol ac ni ddylai ddyblygu 

darpariaeth bresennol.  

 

O ganlyniad i hyn, bu i 11 cais fethu â phasio’r sgriniad cychwynnol.  Cyfeirir 

atynt yn Atodiad A.  

4.4. Yn y cyfarfod ym mis Chwefror, bu i’r Cabinet gymeradwyo argymhelliad y Grŵp 

Partneriaeth i gomisiynu Cyngor Gwasanaethau Gwirfoddol Sir Ddinbych a 

Chadwyn Clwyd (yn y drefn honno) i ddarparu ar y themâu canlynol:  

i.  Iachach, Hapusach, Gofalgar:  Meithrin Gallu Cymunedol 

 ii.  Ffyniannus: Cefnogi Busnesau ar draws y Sir  

 

 O ganlyniad i hynny, roedd ceisiadau a oedd yn ceisio arian i ddarparu yn 

erbyn y themâu hyn yn cael eu sgrinio gan dîm CSDd, oherwydd bod yr arian 



 
 

eisoes wedi’i ddyrannu.  Mae’r 39 prosiect a oedd yn disgyn i’r categori hwn 

wedi’u rhestru yn Atodiad A, a byddant yn cael eu cyfeirio at Gyngor 

Gwasanaethau Gwirfoddol Sir Ddinbych a Chadwyn Clwyd i gael trafodaeth 

bellach.  

4.5. Mae’n bwysig nodi nad yw’r ceisiadau sydd heb gyrraedd y rhestr fer yn rhai 

heb fuddiannau.  Er enghraifft, yn aml nid yw prosiect wedi cyrraedd y rhestr fer 

oherwydd bod cyfanswm y ceisiadau a dderbyniwyd wedi rhagori ar lefel y cyllid 

sydd ar gael.  Mae hyn yn dangos bod awydd cryf i ddarparu prosiectau yn y sir, 

ac mae’n rhaid cofio mai dim ond un ffynhonnell o gyllid yw’r Gronfa Ffyniant 

Gyffredin (ynghyd â chyllid ffermydd gwynt, y loteri, cronfa perchnogaeth 

gymunedol ac ati).  I gydnabod hyn, ac i gefnogi’r prosiectau hynny, byddwn yn 

cysylltu â phob ymgeisydd sydd heb gyrraedd y rhestr hir (yn dilyn penderfyniad 

y Cabinet) i roi gwybod iddynt am y canlyniad ac i’w cyfeirio at ffynonellau eraill 

o gefnogaeth fel y bo’n briodol.  Ar gyfer y rhai sydd heb basio’r gwiriadau 

sylfaenol efallai y bydd angen eu cyfeirio at dîm Datblygu Cymunedol CSDd i 

gael cyngor am gyllid neu at Dîm Datblygu Economaidd a Busnes CSDd.  Bydd 

y rhai sydd wedi gwneud cais am arian sydd eisoes wedi’i ddyrannu i Gyngor 

Gwasanaethau Gwirfoddol Sir Ddinbych neu Gadwyn Clwyd, yn cael eu cyfeirio 

at y sefydliadau hynny fel y bo’n briodol.   

4.6. Mae’r camau a nodir ym mharagraffau 4.3 a 4.4 wedi arwain at greu rhestr hir o 

brosiectau i’w hystyried.  Dosbarthwyd dadansoddiad o’r prosiectau hyn i’r grŵp 

partneriaeth ehangach, a gwahoddwyd eu sylwadau ar y cynigion o ran eu 

cynnig strategol a’r gallu i’w darparu.  Mae’r grŵp partneriaeth ehangach yn 

cynnwys budd-ddeiliaid a nodir o dan ganllawiau Llywodraeth y DU (sefydliadau 

eraill y sector cyhoeddus, cynrychiolwyr y gymuned fusnes, Aelodau Seneddol 

ac ati) a Chadeiryddion Grwpiau Ardal yr Aelodau CSDd a’r Tîm Arwain 

Strategol. Derbyniwyd 12 ymateb, a rhannwyd yr ymatebion gyda’r Grŵp 

Partneriaeth Craidd yn ystod y trafodaethau ynglŷn â’r rhestr hir.  Gellir gweld y 

rhain yn Atodiad B.  

4.7. Cyfarfu’r Grŵp Partneriaeth Craidd ar 21 Mawrth 2023 i adolygu’r rhestr hir 

gyda’r nod o gytuno ar argymhellion i’w cyflwyno i’r Cabinet i geisio 

penderfyniad yn y cyfarfod ar 25 Ebrill 2023.  I hwyluso hyn, trefnwyd y 

ceisiadau fesul thema (yn unol â Chynllun Buddsoddi CSDd), a rhoddwyd 

gwybodaeth i’r Grŵp yn nodi lefel cyffredinol y cyfalaf a’r refeniw sydd ar gael 



 
 

ym mlwyddyn 2 a blwyddyn 3, a manylion perthnasol am bob prosiect (gan 

gynnwys rhaniad cyfalaf a refeniw flwyddyn ar ôl blwyddyn).  Tasg y Grŵp oedd 

blaenoriaethu ceisiadau yn erbyn y gyllideb a ddarparwyd.   

4.8. Mae Atodiad C yn nodi’r prosiectau ar y rhestr fer -fesul thema - (sleid gyntaf ar 

gyfer bob thema) ac sydd wedi’u hargymell i’w cymeradwyo, a’r rhai a ystyriwyd 

ond na chyrhaeddodd y rhestr fer (ail sleid ar gyfer bob thema).  Mae lledaeniad 

effaith ddaearyddol y rhestr fer arfaethedig fel a ganlyn:  

 

Ledled y sir 21 

Elwy 2 

Y Rhyl  2 

Dyffryn Dyfrdwy /  Elwy 1 

Dyffryn Dyfrdwy   1 

Rhuthun / Dyffryn Dyfrdwy  1 

Y Rhyl / Prestatyn / Elwy   1 

 

4.9. Roedd sawl cais yn rhanbarthol.  Mae gan bob awdurdod lleol yng Ngogledd 

Cymru yr hawl i wneud eu penderfyniadau lleol a ydynt am gefnogi pob cais, 

ond bydd gwahanol benderfyniadau yn cael effaith ar y darlun rhanbarthol.  

Mae’n bosib y bydd rhai prosiectau yn bosibl os yw’r chwe awdurdod yng 

Ngogledd Cymru yn eu cymeradwyo ond nad ydynt yn hyfyw bellach os mai dim 

ond hanner Awdurdodau Lleol Gogledd Cymru sy’n eu cymeradwyo (mae’r 

terfynau amser ar gyfer llunio penderfyniadau yn wahanol, felly nid ydym yn sicr 

o’r darlun llawn eto).  Er enghraifft, efallai na fydd gwerth y prosiect yn cyrraedd 



 
 

yr isafswm trothwy o £250,000.  Felly argymhellir bod y Cabinet yn rhoi 

awdurdod dirprwyol i’r Arweinydd i wneud y penderfyniad terfynol (yn unol â 

pharagraff 3.3) o ran a ddylid parhau gyda’r prosiectau rhanbarthol, pan fydd y 

darlun rhanbarthol llawn yn eglur (diwedd Mai mae’n debyg).  Dylid nodi bod y 

broses o wneud penderfyniadau’n wahanol ar draws y rhanbarth; dim ond 

CSDd sy’n cyflwyno penderfyniadau’r Gronfa Ffyniant Gyffredin i’r Cabinet er 

enghraifft.  

4.10. Nodwyd eisoes nad yw’r rhai sydd heb gyrraedd y rhestr fer yn rhai heb 

fuddiannau - ond mae cyfyngiad o ran yr hyn y gellir ei ariannu.  Felly 

argymhellodd y Grŵp rai prosiectau i’w rhoi ar restr wrth gefn, pe bai cyllid ar 

gael.  Mae’r rhain mewn testun italig ar yr ail sleid ar gyfer pob thema .  Sylwer, 

efallai y bydd arian ar gael os yw rhai prosiectau nad ydynt yn hyfyw bellach, yn 

cael eu lleihau ac ati; nid oherwydd ein bod yn disgwyl mwy o arian o dan y 

Gronfa Ffyniant Gyffredin ar hyn o bryd.  

4.11. Rhoddodd tîm y Gronfa Ffyniant Gyffredin gyngor i’r Grŵp Partneriaeth Craidd 

bod lefel o oddefiant os yw gwerth y ceisiadau ar y rhestr fer yn rhagori ar yr 

arian sydd ar gael, gan fod modd y bydd costau prosiectau’n newid, a bydd rhai 

prosiectau yn cael eu lleihau i sicrhau fforddiadwyedd.  Gofynnir i’r Cabinet 

awdurdodi pwerau dirprwyol i’r Arweinydd i wneud penderfyniadau dilynol, 

mewn ymgynghoriad ag Aelod Arweiniol Polisi, Cydraddoldeb a Strategaeth 

Gorfforaethol, a Chyfarwyddwr Corfforaethol: Yr Amgylchedd a’r Economi, yn 

unol ag argymhelliad 3.3.   

4.12. Mae nodyn pwysig yn ymwneud â thema Pobl a Sgiliau.   Mae rhai ceisiadau yn 

dyblygu cynnig Sir Ddinbych yn Gweithio, ond hefyd yn cynnig gwerth 

ychwanegol at waith craidd Sir Ddinbych yn Gweithio (e.e. yn ymgysylltu â 

grwpiau poblogaeth penodol).   Gan fod CSDd wedi ymrwymo i fodel Sir 

Ddinbych yn Gweithio - ac er mwyn lliniaru dyblygu darpariaeth a’r canlyniadau 

fydd yn deillio o hynny - mae’r Grŵp Partneriaeth yn argymell nad yw’r 

prosiectau hyn yn cael eu rhoi ar y rhestr fer, ond, yn hytrach bod Sir Ddinbych 

yn Gweithio yn defnyddio’r balans o £1,029 miliwn o’r thema i gomisiynu 

gwasanaethau gan y sefydliadau hyn.  

4.13. Yn dilyn penderfyniad y Cabinet, byddwn yn cysylltu â’r ymgeiswyr 

aflwyddiannus a’u cyfeirio i gael cyngor pellach.  Bydd gofyn i’r rhai ar y rhestr 



 
 

fer ddarparu manylion pellach i alluogi cyflawni gwiriadau hyfywedd a 

diwydrwydd dyladwy agosach (Cam 2).  Bydd hyn yn cynnwys ceisio 

strategaeth gwblhau ar gyfer pob prosiect.  Bydd y gwiriadau yn rhai safonol ar 

draws Gogledd Cymru o dan system a ddyluniwyd gan Gyngor Gwynedd fel yr 

Awdurdod Arweiniol.  Nid bwriad y rownd fydd galluogi llunio rhestr fer arall; yn 

hytrach mae’n darparu sicrwydd bod modd darparu’r prosiectau a bod cynllun i 

ddelio ag unrhyw atebolrwydd ar ddiwedd y prosiect.   

5. Sut mae’r penderfyniad yn cyfrannu at Gynllun 
Corfforaethol 2022 i 2027: Y Sir Ddinbych a Garem? 

5.1. Mae Cynllun Buddsoddi ar gyfer y Gronfa Ffyniant Gyffredin wedi’i ddatblygu 

yng nghyd-destun themâu ein cynllun corfforaethol, ac mae’r argymhellion 

wedi’u llunio yn y cyd-destun hwn hefyd.  Yn nodedig, bydd y prosiectau a 

gymeradwyir yn cael effaith gadarnhaol o dan y themâu canlynol:  

1. Sir Ddinbych ffyniannus 

2. Sir Ddinbych iachach, hapusach a gofalgar 

3. Sir Ddinbych sydd yn dysgu a thyfu.  

4. Sir Ddinbych sydd wedi cysylltu’n well 

5. Sir Ddinbych mwy gwyrdd 

6. Sir Ddinbych teg, diogel a mwy cyfartal 

7. Sir Ddinbych â diwylliant bywiog lle mae’r Gymraeg yn ffynnu 

6. Faint fydd hyn yn ei gostio a sut y bydd yn effeithio ar 
wasanaethau eraill? 

6.1 Mae’r arian sy’n ofynnol i ddarparu’r prosiectau yn cael ei ddarparu drwy grant gan 

Lywodraeth y DU.  Rhoddwyd ystyriaeth i’r gallu i ddarparu drwy gydol y broses o lunio’r 

rhestr fer.  Bydd unrhyw fygythiadau i’r gallu i ddarparu sy’n codi yn cael eu trin fesul 

achos.  

https://www.denbighshire.gov.uk/cy/eich-cyngor/strategaethau-cynlluniau-a-pholisiau/cynlluniau/cynllun-corfforaethol/sir-ddinbych-ffyniannus.aspx
https://www.denbighshire.gov.uk/cy/eich-cyngor/strategaethau-cynlluniau-a-pholisiau/cynlluniau/cynllun-corfforaethol/sir-ddinbych-iachach-hapusach-a-gofalus.aspx
https://www.denbighshire.gov.uk/cy/eich-cyngor/strategaethau-cynlluniau-a-pholisiau/cynlluniau/cynllun-corfforaethol/sir-ddinbych-sydd-wedi-cysylltun-well.aspx
https://www.denbighshire.gov.uk/cy/eich-cyngor/strategaethau-cynlluniau-a-pholisiau/cynlluniau/cynllun-corfforaethol/sir-ddinbych-mwy-gwyrdd.aspx
https://www.denbighshire.gov.uk/cy/eich-cyngor/strategaethau-cynlluniau-a-pholisiau/cynlluniau/cynllun-corfforaethol/sir-ddinbych-teg-diogel-a-mwy-chyfartal.aspx
https://www.denbighshire.gov.uk/cy/eich-cyngor/strategaethau-cynlluniau-a-pholisiau/cynlluniau/cynllun-corfforaethol/sir-ddinbych-a-diwylliant-bywiog-lle-maer-gymraeg-yn-ffynnu.aspx


 
 

7. Beth yw prif gasgliadau’r Asesiad o Effaith ar Les? 

7.1 Mae’r adroddiad yn ymwneud â dyfarnu cyllid o dan Gynllun Buddsoddi Cronfa 

Ffyniant Gyffredin Cyngor Sir Ddinbych, ac felly nid oes angen Asesiad o Effaith 

ar Les.  Efallai y bydd prosiectau unigol sy’n cael eu darparu gan CSDd gyda’r 

cyllid yn destun Asesiad o Effaith ar Les, ond nid y penderfyniad hwn.  

8. Pa ymgynghoriadau sydd wedi’u cynnal gyda Chraffu ac 
eraill? 

8.1.  Mae’r rhestr hir wedi’i rannu’n electronig gyda Grŵp Partneriaeth Cronfa 

Ffyniant Gyffredin Sir Ddinbych (gan gynnwys y Tîm Arwain Strategol a 

Grwpiau Ardal Aelodau) a gofynnwyd iddynt am eu hadborth.  Roedd unrhyw 

adborth a gafwyd wedi’i nodi yng nghyfarfod Grŵp Partneriaeth Craidd Cronfa 

Ffyniant Gyffredin Sir Ddinbych ar 21 Mawrth 2023, ac mae wedi’i nodi yn 

Atodiad B.  

8.2. Cynhaliwyd sesiwn i lunio’r rhestr fer gyda’r Grŵp Partneriaeth Craidd ar 21 

Mawrth 2023.  

9. Datganiad y Prif Swyddog Cyllid 

9.1. Mae’r adroddiad yn nodi’r broses a’r argymhellion gan y Grŵp Partneriaeth Craidd.  Yn 

amlwg croesewir cyllid grant, ond mae angen rheoli natur amser cyfyngedig y cyllid 

presennol ar gyfer prosiectau refeniw yn ofalus dros y ddwy flynedd sydd i ddod.  

10. Beth yw’r risgiau ac a oes unrhyw beth y gallwn ni ei 
wneud i'w lleihau? 

10.1. Mae risg i enw da pe bai ymgeiswyr aflwyddiannus yn anfodlon â’r 

penderfyniad.  Dyma pam y bydd gohebiaeth brydlon i gyfeirio at gefnogaeth yn 

y dyfodol yn ddefnyddiol, ynghyd â nodi lefel y ceisiadau a dderbyniwyd yn 

erbyn lefel y gronfa.   

10.2. Mae 75% o’r cyllid wedi’i ddyrannu i brosiectau CSDd.  Mae risg i enw da os 

bydd eraill yn gweld hyn yn annheg.  Y rhesymeg yw bod cynnig strategol yn 

ystyriaeth allweddol, a bod y prosiectau ar y rhestr fer yn cyd-fynd orau gyda’r 

Cynllun Buddsoddi a ddatblygwyd gan y Cyngor.  Gyda threfniadau 

llywodraethu da ar waith yn y Cyngor, nid yw’r canlyniad yn annisgwyl.  Er 



 
 

hynny, mae angen eglurhad gofalus o ran pwysigrwydd y cynnig strategol a’r 

cyfle y mae sefydliadau eraill wedi’i gael i gyfrannu at lunio penderfyniadau, 

ochr yn ochr â’r cynnig o gefnogaeth barhaus.  

11. Pŵer i wneud y penderfyniad 

11.1. Pŵer Cymhwysedd Cyffredinol dan a.24 Deddf Llywodraeth Leol ac Etholiadau 

(Cymru) 2021  


